
PONTIFICIA UNIVERSITAS CATHOLICA
CHILENSIS



UNIVERSIDAD CATOLICA DE CHILE

S. Tacobi in Chilia, 31 martii 1960

Ewminentissime ac Reverendissime Domine,

In foliis annexis inveniet Eminentia Vestra votum huius Ponti-
ficiae Universitatis Catholicae Chilensis pro Oecumenica Synodo pro-
xime celebranda.
Quae in voto continentur praecipue a professoribus Facultatis Theo-
logiae proposita fuerunt, quod si pauca aut minus profunda videantur
certe non pigritiae sed magistrorum temporis angustiae tribuendum est.
Scientificis laboribus minime neglectis, ex toto corde preces effun-
dimus pro Concilii felici exitu, inter cuius fructus quidquid ad unio-
nem Orientalium Ecclesiatum ad Petri Cathedram dissidentium spectat,
carissimum evasit.
Cuncta fausta a Deo Eminentiae Vestrae Reverendissimae appre-
catus, vere setvus maneo,

R ALAPHRIDUS SILVA SANTIAGO

Archiepiscopus Ss.mae Conceptionis
Universitatis Catholicae Chilensis
Rector Magnificus



VOTA

1. De SAcra DoOCTRINA

Praemissa declaratione de immutabilitate doctrinae, quae tamen
temporum decursu ita evolvitur ut quae prius implicite in revelationis
deposito continebantur deinde explicite tradantur, nonnulla innui pos-
sent quae ad theologiam naturalem et ethicam spectant. Quae posita
sequentia capita traderentur:

1. De creatione. Definitio de uniuscuiusque animae humanae pro-
ductione a Deo ex nihilo eo tempore quo corpore infunditur.

2. De iustificatione. Definitio de gratiae acquisitione, contritione,
caritate perfecta.

3. De Mariologia. Definitio de mediatione B. M. V.

4, De Matrimonio. Definitio de intrinseca immoralitate tum artifi-
cialium conatuum ad conceptionem vitandam, tum artificialis fecunda-
tionis. 7 _

5. De Novissimis. Definitio de existentia iudicii particularis.

6. De Sancta Christi Ecclesia. (Thema praecipuum).

A) De natura Ecclesiae

a) De Ecclesia ut est Christi Corpus mysticum deque capitis influxu.
b) De membris Ecclesiae eorumque inaequali ad eam incorporatione
tum ratione gratiae et characteris, tum ratione ﬁdel et carltatls tum
ratione submissionis legitimis hierarchis.

¢) De salvatione in Ecclesia; explicatio axiomatis necnon 1nﬂuxus
Sp. Sancti.

B) De organica Ecclesiae membrorum distributione

a) De Summo Pontifice, Episcopus Episcoporum.
b) De Episcopis:
aa) De divina institutione episcopatus deque eius sacramentalitate.
bb) De natura et ambitu iurisdictionis episcoporum residentia-
lium eiusque relatione ad Romanam Sedem.
cc) De infallibilitate Ordinis episcoporum.
dd) De iute episcoporum ad apostolatum in propria dioecesi
regendum,.

¢) De statu perfectionis eorum qui extra ordinem episcoporum
mvenmuntur.
d) De laicis:
aa) De sacerdotio laicorum nec non de eorum relatione ad S,
cram Liturgiam, praesertim eucharisticam.
bb) De apostolatu laicorum eiusque praestantia ac necessitate.

II. DE ECCLESIASTICA DISCIPLINA

1. De re sacramentaria

) De linguae vernaculae usu in Sacra Liturgia celebranda.

b) De nova ordinatione, seu restauratione, ritus latini-romani Missae,

¢) De aliquorum casuum reservationis suppressione.

d) De reductione matrimonialium impedimentorum.

¢) De exigentia delegationis pro sacerdote matrimonio assistente
ad liceitatem tantum.

2. De re pastorali

a) De incorporatione ad ordinariam potestatem episcoporum earum
facultatum quae hucusque eis habitualiter a S. Sede delegantur.

b) De aetate supra quam nemo, exceptione facta Summi Pontificis,
nisi S. Sede vel Episcopo dispensante, ecclesiasticam potestatem exer-
cere valeat. '

¢) De nova constitutione paroeciarum ita ut omnes ad nutum
episcopi evadant.

d) De omnimoda subiectione religiosorum episcopali potestati ad
apostolatum quod attinet.




